
КОМИ РЕСПУБЛИКАЛӦН ОЛАНПАС
Коми Республикаын инӧд торкалӧмъясысь ӧлӧдан юкӧнын ӧткымын юалӧм йылысь

Примитӧма Коми Республикаса
Каналан Сӧветӧн	         2016 вося вӧльгым тӧлысь 23 лунӧ

1 статья

Тайӧ оланпасыс “Россия Федерацияын инӧд торкалӧмысь ӧлӧдан тэчаслӧн подувъяс йылысь” Федеральнӧй оланпас серти (водзӧ –  Федеральнӧй оланпас) ладмӧдӧ Коми Республикаын инӧд торкалӧмъясысь ӧлӧдан юкӧнын ӧткымын юалӧм.

Тайӧ Оланпасын вӧдитчан медшӧр кыввежӧртасъясӧн вӧдитчӧны сійӧ жӧ вежӧртасын, кутшӧм и Федеральнӧй оланпасын.


2 статья

Коми Республикаса канму власьт органъясӧ, кутшӧмъяс Федеральнӧй оланпас серти лоӧны инӧд торкалӧмъясысь ӧлӧдан субъектъясӧн, пырӧны Коми Республикаса Каналан Сӧвет, Коми Республикаса Веськӧдлан котыр, Коми Республикаса олӧмӧ пӧртысь власьт мукӧд орган.


3 статья

Коми Республикаын инӧд торкалӧмъясысь ӧлӧдан юкӧнын Коми Республикаса Каналан Сӧветлӧн уджмогъясӧ пырӧны:

1) Коми Республикаын инӧд торкалӧмъясысь ӧлӧдан юкӧнын Коми Республикаса оланпасъяс примитӧм, сы лыдын, Федеральнӧй оланпаслӧн 6 статьяса 2 юкӧнӧн урчитӧмаяс кындзи, кутшӧмъяс урчитӧны инӧд торкалӧмъясысь ӧлӧдан медшӧр туйвизьяс збыльмӧдан мукӧд мера да найӧс збыльмӧдӧм бӧрся видзӧдӧм;

2) мукӧд уджмог, кутшӧмъясӧс пыртӧма федеральнӧй оланпастэчасӧн инӧд торкалӧмъясысь ӧлӧдан юкӧнын Россия Федерацияса субъектъяслӧн оланпас пыртысь (бӧрйӧм) канму власьт органъяслӧн уджмогъясӧ.


4 статья
1. Коми Республикаын инӧд торкалӧмъясысь ӧлӧдан юкӧнын Коми Республикаса Веськӧдлан котырлӧн уджмогъясӧ пырӧны:

1) Коми Республикаын урчитӧм уджалан юкӧнын инӧд торкалӧмъясысь ӧлӧдан юкӧнын канму политика збыльмӧдан мераяс лӧсьӧдӧм да примитӧм;

2)  инӧд торкалӧмъясысь ӧлӧдан юкӧнын Коми Республикаса канму уджтасъяс лӧсьӧдӧм, вынсьӧдӧм да збыльмӧдӧм;

3)  Федеральнӧй оланпаслӧн 5 статьяса 1 юкӧнын, тайӧ Оланпаслӧн 2 статьяын индӧм серти инӧд торкалӧмъясысь ӧлӧдан субъектъяс да инӧд торкалӧмъясысь ӧлӧдӧмын участвуйтысь йӧз костын Коми Республикаын ӧтувъя уджалӧмсӧ аслас компетенцияын могмӧдӧм;

4) инӧд торкалӧмъясысь ӧлӧдан юкӧнын дінмуса ладмӧдан органӧс – инӧд торкалӧмъясысь ӧлӧдан республиканскӧй ведомствокостса комиссияӧс (водзӧ – инӧд торкалӧмъясысь ӧлӧдан юкӧнын дінмуса ладмӧдан орган) лӧсьӧдан пӧрадок урчитӧм,  инӧд торкалӧмъясысь ӧлӧдан юкӧнын дінмуса ладмӧдан орган лӧсьӧдӧм;

5) инӧд торкалӧмъясысь ӧлӧдӧм вылӧ рӧскод юкӧнын Коми Республикаса республиканскӧй сьӧмкуд збыльмӧдӧм бӧрся видзӧдӧм;

6)  инӧд торкалӧмъясысь ӧлӧдӧм нуӧдсьӧ татшӧм ӧлӧдан уджӧн:

а)  инӧда тӧдӧмлун паськӧдӧм да инӧда юӧрӧн тӧдмӧдӧм;
б) социальнӧя адаптируйтӧм;
в) ресоциализируйтӧм;
г) социальнӧя реабилитируйтӧм;
д) йӧзлы отсӧг сетӧм, кодъяслы сюрис инӧд торкалӧмысь либӧ кодъяс вермасны лоны татшӧмсямаясӧн;

7) инӧд торкалӧмъясысь ӧлӧдігӧн мукӧд мераӧн вӧдитчӧм, кутшӧмъясӧс урчитӧма федеральнӧй оланпасъясӧн да  Коми Республикаса оланпасъясӧн; 
8) инӧд торкалӧмъясысь ӧлӧдан юкӧнӧ Россия Федерацияса субъектъяслӧн олӧмӧ пӧртысь власьт органъясса уджмогъясӧ федеральнӧй оланпастэчасӧн пыртӧм мукӧд уджмог.

2. Тайӧ статьялӧн 1 юкӧнса 2 (канму уджтасъяс вынсьӧдан юкӧнын) 3, 4 пунктъясӧн урчитӧм уджмогъяссӧ збыльмӧдӧ Коми Республикаса Веськӧдлан котыр ачыс, тайӧ статьялӧн 1 юкӧнса 1, 2 (канму уджтасъяс вынсьӧдӧмысь кындзи) 5, 6, 7 пунктъясӧн урчитӧм уджмогъяссӧ збыльмӧдӧ Коми Республикаса Веськӧдлан котыр ачыс либӧ сыӧн уполномочитӧм Коми Республикаса олӧмӧ пӧртысь власьт органъяс.


Статья 5

1. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын.

2. Коми Республикаса Веськӧдлан котырлы примитны тайӧ Оланпаслысь положениеяссӧ збыльмӧдысь колана нормативнӧй инӧда актъяс.



Коми Республикаса Юралысь                                                      С.А. Гапликов

Сыктывкар
2016 вося ӧшым тӧлысь 5 лун
129-РЗ №
